
ABSTRAK

Kajian ini telah dijalankan untuk menilai paras kebisingan atau paras hingar (siang
hari) di beberapa kawasan perumahan di sekitar Lapangan Terbang Antarabangsa
Kota Kinabalu, Sabah dan membuat perbandingan dengan paras hingar yang telah
ditetapkan oleh WHO (World Health Organization). Kawasan-kawasan yang terlibat
ialah Stesen 1 di Kondominium Waikiki, Stesen 2 di Taman Winley 2, Stesen 3 di
Taman Hong Lee dan Stesen 4 di Taman Friendship 2 dan pengukuran dibuat dengan
menggunakan alat Meter Aras Bunyi model 2238 Mediator. Nilai bacaan yang
diperolehi untuk Stesen 1 bagi nilai Lmax, Lmin dan Leq tertinggi adalah mencapai
paras 109.4 dB(A), 41.4 dB(A) dan 71.9 dB(A). Bagi Stesen 2, nilai Lmax, Lmin dan
Leq tertinggi direkodkan adalah 110.2 dB(A), 40.0 dB(A) dan 78.4 dB(A). Di Stesen
3, nilai Lmax, Lmin dan Leq tertinggi adalah 99.5 dB(A), 40.5 dB(A) dan 73.2 dB(A
dan di stesen 4 nilai tertinggi Lmax, Lmin dan Leq adalah masing-masing 97.7 dB(A),
40.1 dB(A) dan 72.5 dB(A). Keputusan yang diperolehi didapati peratusan untuk 3
bacaan nilai Leq di Stesen 1, Stesen 2, Stesen 3 dan Stesen 4 adalah masing-masing
100 peratus, 89.81 peratus, 56.94 peratus dan 81.48 peratus. Peratusan keseluruhan
mendapati 81.88 peratus daripada bacaan Leq yang direkodkan sepanjang
persampelan untuk kesemua stesen melebihi paras yang ditetapkan oleh Jabatan Alam
Sekitar iaitu 55 dB(A) pada sebelah siang.

STUDY ON THE NOISE LEVEL IN SEVERAL HOUSING AREAS NEAR THE
KOTA KINABALU INTERNATIONAL AIRPORT

ABSTRACT

This study was carried out to determine the noise level at several housing areas near the
Kota Kinabalu International Airport by comparing to the standard from WHO (World
Health Organization). Several housing areas involved in this research were Condominiun
Waikiki, Taman Winley 2, Taman Hong Lee and Taman Friendship 2. The noise level
was measured by using the 2238 Mediator. For Station 1, reading for Lmax, Lmin and
Leq is peaked at 109.4 dB(A), 41.4 dB(A) and 71.9 dB(A). For Station 2, the high values
for Lmax, Lmin and Leq is 110.2 dB(A), 40.0 dB(A) and 78.4 dB(A). The peak reading
values for Lmax , Lmin and Leq at station 3 is 99.5 dB(A), 40.5 dB(A) dan 73.2 dB(A)
highest value for Lmax , Lmin and Leq at final station is 97.7 dB(A), 40.1 dB(A) dan
72.5 dB(A). The result showed that the percentage value for each station is 100%,
89.81%, 56.94% and 81.48%. The final result from this analysis showed that 81.88% Leq
reading recorded in all stations exceeded the standard set by Department of Environment
for housing’s which is S5dB(A).

BAB 1

PENDAHULUAN

1.1  Pengenalan

Alam sekitar merupakan alam sekeliling sesuatu organisma yang meliputi kedua-dua
komponen biosis dan abiosis yang saling mempengaruhi antara satu sama lain secara
langsung atau tidak langsung menghasilkan satu keseimbangan yang dinamik di antara
kedua-duanya (Fadli, 1996). Kemerosotan keadaaan alam sekitar yang berlaku di

sesebuah negara atau benua mempunyai kesan langsung atau tidak langsung ke atas

seluruh dunia amya.

Menurut Jamaluddin (1996), alam sekitar bukan hanya menawarkan tapak
untuk manusia menjalankan aktiviti sehariannya, tetapi juga merupakan sistem
bantuan kehidupan yang tidak ternilai. Manusia yang bebas menggunakannya untuk
tujuan pembangunan dan peningkatan taraf hidup kadang kala lupa bahawa sesuatu
tindakan yang dilakukan boleh mempengaruhi perkara-perkara yang lain. Tindakan
manusia akan mewujudkan perubahan dan boleh menyebabkan kemerosotan kualiti

alam sekitar. Kemerosotan kualiti alam sekitar bermula sebaik sahaja tekanan aktiviti

manusia yang mencetuskan perubahan terhadap persekitaran fizikal sudah tidak dapat

ditampung oleh persekitaran itu (Jamaluddin Md. Jahi, 2000).

Pada masa lalu, populasi manusia yang sedikit tidak menampakkan kesan
kepada persekitaran seperti yang berlaku pada hari ini. Peningkatan populasi manusia
kini adalah seiring dengan peri(embangan dan pembangunan yang pesat telah
menyumbang kepada tahap pencemaran yang tinggi di persekitaran. Pencemaran
sekitaran seringkali dikaitkan dengan aktiviti pembangunan yang mana ianya
membawa kepada kemerosotan kualiti alam sekitar. Setiap hari terdapat pelbagai isu
berkaitan dengan alam sekitar menjadi agenda utama dalam media-media massa.
Menurut Vesilind (1988), pencemaran didefinisikan sebagai pengotoran sekitaran
yang mana pencemaran alam sekitar dikategorikan kepada beberapa jenis iaitu

pencemaran hingar, udara, air dan tanah.

Pencemaran hingar ataupun pencemaran bunyi bising dianggap bunyi bising
yang keterlaluan di mana keadaan ini menyakitkan deria pendengaran dan seterusnya
memudaratkan kesihatan manusia amnya. Menurut panduan yang dikeluarkan oleh
Pertubuhan Kesihatan Sedunia (WHO), bunyi bising yang melebihi 74 dBA adalah
dianggap mencemarkan dan boleh mengganggu kesihatan manusia terutama sekali di
kawasan sekolah dan kawasan perumahan di bandar, kawasan hospital dan kawasan

kediaman perumahan di sekitar lapangan terbang.

Berikutan peningkatan kepada penggunaan kenderaan bermotor, industri
pembinaan, operasi kilang-kilang perindustrian serta peningkatan kepadatan

penduduk bandar telah menyebabkan pencemaran bunyi bising kini merupakan suatu

|

masalah yang kian meningkat terutamanya di kawasan bandar dan kawasan

perumahan,

1.2 Latar Belakang Kajian

Kajian ini melibatkan 5 lokasi pengambilan data di mana kelima-lima kawasan
pilihan merupakan kawasan perumahan yang mempunya jarak paling hampir dengan
laluan landasan lapangan terbang dan laluan jalan raya. Pemilihan ini dibuat kerana
kawasan seperti jalan raya yang merupakan laluan utama bagi pelbagai jenis
kenderaan bermotor manakala landasan kapal terbang pula merupakan laluan utama
kapal terbang dan kawasan perumahan ini terdedah kepada pencemaran hingar yang
serius. Keadaan seperti ini mampu mewujudkan persekitaran yang tercemar dan
ancaman risiko kesihatan yang tinggi kepada penduduk yang tinggal berhampiran

dengan kawasan seumpamanya.

Lokasi yang pertama ialah Kondominium Waikiki. Kawasan perumahan ini
terletak berhampiran dengan pantai Tanjung Aru dan kedudukannya berhadapan Jalan
Mat Salleh di mana laluan ini menghubungkan Bandaraya Kota Kinabalu dan juga

lapangan terbang.

Lokasi pengumpulan data yang kedua adalah Taman Wingley 2. Taman ini

terletak berdepan dengan Jalan Kepayan di mana jalan ini menghubungkan Jalan Mat
Salleh dan Jalan Coastal.




Lokasi yang ketiga adalah Taman Hong Lee. Ianya terletak bersebelahan
dengan Taman Wingley 2 dan taman ini terletak berhadapan dengan Jalan Kepayan di

mana jalan ini menghubungkan Jalan Mat Salleh dan Jalan Coastal.

Lokasi yang terakhir adalah Taman Friendship 2. Taman ini terletak berhadapan
dengan Jalan Kepayan di mana jalan ini menghubungkan Jalan Mat Salleh dan Jalan

Coastal dan di sekitar kawasan ini terdapat stesen minyak dan bengkel.

13 Objektif Kajian

Kajian paras bunyi bising atau hingar ini mempunyai matlamat dan tujuan ianya

dilakukan. Matlamat dan tujuan kajian akan membantu individu melakukan sesuatu

perkara dengan mudah dan teratur.

Kajian paras bunyi bising atau hingar ini mempunyai tiga objektif yang utama

seperti yang berikut:

i.  Menentukan paras hingar semasa di keempat-empat buah kawasan perumahan

di sekitar Lapangan Terbang Antarabangsa Kota Kinabalu.

ii.  Mengenalpasti punca dan faktor bunyi bising yang berlaku di kawasan kajian.

iii. Membandingkan nilai paras hingar di kawasan perumahan dengan standard

yang sedia ada seperti yang telah ditetapkan oleh Jabatan Alam Sekitar (JAS)
Malaysia.




BAB 2

ULASAN PERPUSTAKAAN

2.1 Bunyi

Bunyi merupakan sebarang pembahan tekanan yang dapat dikesan oleh telinga
manusia. Getaran molekul dalam udara dan media lain menjanakan tenaga yang
mana akan tersebar di udara sebagai gelombang tekanan sehingga ianya

ditransmisikan ke telinga dan seterusnya ditafsirkan sebagai bunyi.

Menurut Ahmad Khan (1990), bunyi adalah hasil daripada ayunan dan
perubahan tekanan udara rancak yang sampai ke telinga, dikesan, diproses dan
dihantar kepada otak. Bunyi adalah adalah gabungan pelbagai frekuensi dan
amplitud. Terdapat bunyi yang membawa gabungan maklumat dan ada yang tidak,

ada yang dikehendaki dan ada yang tidak (Jasman, 1996).

Bunyi juga merupakan hasil ayunan perubahan udara rancak yang sampai di
telinga dan kemudiannya dikesan, diproses dan seterusnya dihantar ke otak sebagai
bunyi. Terdapat berbagai-bagai jenis bunyi dan juga terdapat berbagai-bagai
gabungan yang membentuk suatu bunyi seperti gabungan frekuensi, amplitud dan

tempoh masa penggabungan. Ada yang membawa gabungan maklumat dan ada




yang tidak dan ada bunyi yang dikehendaki dan ada juga yang tidak. Bunyi yang
diingini adalah seperti suara dan muzik yang dapat memberi kebaikan kepada
pendengar manakala bagi bunyi yang tidak dikehendaki dikenali sebagai kebisingan
dan ini akan mendatangkan gangguan kesihatan (Ahmad Khan, 1990).

Gelombang bunyi adalah gelombang longitudinal yang terdiri daripada satu
siri mampatan dan regangan molekul-molekul udara dan terbit akibat getaran
molekul-molekul udara dalam arah pergerakan gelombang tersebut. Bunyi biasanya
tidak bergerak di dalam vakum dan bunyi memerlukan satu medium untuk bergerak
seperti dalam udara. Gelombang bunyi terbit kerana adanya getaran molekul-molekul
udara dalam arah pergerakan gelombang tersebut (Toppan, 1995).

2.1.1 Ciri-ciri Bunyi

Perubahan tekanan bunyi adalah bercorak gelombang yang mempunyai ciri-ciri

berikut:

i. Amplitud - Tekanan maksima atau minima

ii. Panjang Gelombang - Jarak antara duajurang yang berturutan

iii. Frekuensi - Bilangan pembahan tekanan yang lengkap sesaat
iv. Halaju

a) Amplitud

Amplitud adalah anjakan maksimum yang dialami oleh zarah yang berayun. Amplitud

ayunan bagi bunyi di udara adalah sangat kecil, iaitu di antara 10 mm hingga




beberapa milimeter sahaja. Amplitud terkecil adalah bersamaan dengan bunyi paling

halus boleh didengari manakala bunyi paling besar ialah had yang boleh merosakkan

sistem pendengaran manusia.

Amplitud ini dapat diperjelaskan lagi dengan mengambil beberapa contoh
seperti petikan tali gitar, trompet yang ditiup dan penyanyi yang menyanyikan lagu
dengan kuat, maka bunyi yang dihasilkan adalah lebih kuat. Keadaan ini berlaku
kerana permukaan bergetar bergerak melalui jarak yang lebih jauh apabila bergerak
ke hadapan dan belakang. Pergerakan ke hadapan dan belakang ini menghasilkan

pemampatan yang lebih kuat dalam gelombang bunyi (Panel Penulis Fizik UTM,
1992).

b) Panjang Gelombang

Bagi sesuatu gelombang bunyi, jarak di antara dua pemampatan atau tekanan yang
berturutan atau dua penipisan berturutan disebut gelombang. Selain itu, jarak
gelombang juga lebih dikenali sebagai panjang gelombang dan simbol yang diberikan
adalah ‘A’. Bilangan pemampatan atau penipisan yang dihasilkan dalam satu saat
disebut sebagai frekuensi bunyi, f.

Hubungan antara ¢ dan fialah :

dimana, f = frekuensi




A =Panjang gelombang

c) Frekuensi

Frekuensi, F merupakan kekerapan suatu bunyi bagi suatu jarak gelombang bunyi

dihantar dan dinyatakan sebagai :

di mana, F = kekerapan dalam unit (HZ)
¢ = had laju yang kuat (m/s)
x = jarak gelombang (m)

Frekuensi juga merupakan bilangan tempoh kitaran berulang dalam satu unit

masa dan dinyatakan sebagai kitaran setiap saat (cps) atau Hertz berdasarkan kepada

/N /

|~ ! saat -

rajah 2 yang ditunjukkan.

a) Frekuensi rendah

5 UMS

